
Nunatsinni silaannakkut imaatigullu inuit angallanneqarnissaat siunertaralugu 

kiffartuussinissamik isumaqatigiissutit qanoq sinaakkutissiorneqartarnissaat pillugit 

Inatsisartunut ilaasortat isummersornissaat siunertaralugu apeqquteqaaq aallaavigalugu 

oqallisissiaq. 

(Inatsisartunut ilaasortaq Aqqaluaq B. Egede, Inuit Ataqatigiit) 

 

Ukiuni kingullerni kiffartuussinermik isumaqatigiissutit tunngavigalugit angallannikkut nunatta 

sineriaani atugassarititaasut inuiaqatigiinniit isummersorfigineqaqaat. Massakkulli malunnartumik 

kiffartuussinermut isumaqatigiissusiornerit ajorseriaateqannginnissaannik inuit nunatsinniittut 

kissaateqartut ersarissumik naqissuserneqarpoq. 

 

Inatsisartut Aningaasanut Inatsisaat naapertorlugu kiffartuussinissamik isumaqatigiissutit 

tunngavigalugit aningaasanik sipaarniarnissamik siunniussisarneq piviusorsiortutut Inatsisartunut 

ilaasortat isumaqarfigaat? Kiffartuussinermik isumaqatigiissuk tassaasariaqannginnerpa 

innuttaasut angallanneqarnissaat siunertaralugu aningaasaliineq 

sipaarniarfigineqartussaanngitsoq? 

 

Ukiuni kingullerni nunatsinni angallanneq pillugu aaqqissuusiniarneq assut inuiaqatigiinni 

oqallisaasoq naalakkersuinikkut ersarissumik siunnerfeqaqatigiinninngortinneqartariaqarsoraara. 

Pisariaqarpoq immitsinnut tusarniaavigeqatigiinnissarput. Paaseqatigiinneq 

annertusarneqartariaqarpoq, taamaalilluni ukiuni tulliuttuni aningaasanut inatsimmi 

nalornissutaasinnaasut qulaajarneqarsinnaaniassammata. 

 

 

 


